КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса велӧдан, наука да том йӧз политика министерство йылысь” Коми Республикаса Веськӧдлан котырлӧн 2016 во вӧльгым тӧлысь 1 лунся 520 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис: 

1. Пыртны “Коми Республикаса велӧдан, наука да том йӧз политика министерство йылысь” Коми Республикаса Веськӧдлан котырлӧн 2016 во вӧльгым тӧлысь 1 лунся 520 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 

418 №
Коми Республикаса Веськӧдлан котырлӧн
2017 во моз тӧлысь 1 лунся 418 №-а шуӧм дорӧ
СОДТӦД
“Коми Республикаса велӧдан, наука да том йӧз политика министерство йылысь” Коми Республикаса Веськӧдлан котырлӧн 2016 во вӧльгым тӧлысь 1 лунся 520 №-а шуӧмӧ пыртӧм
ВЕЖСЬӦМЪЯС

“Коми Республикаса велӧдан, наука да том йӧз политика министерство йылысь” Коми Республикаса Веськӧдлан котырлӧн 2016 во вӧльгым тӧлысь 1 лунся 520 №-а шуӧмын:

 Коми Республикаса велӧдан, наука да том йӧз политика министерство йылысь положениеын (1 №-а содтӧд):

1) 10 пунктын:

а) содтыны татшӧм сюрӧса 341 – 344 пунктувъяс:

“341) вӧчӧ Коми Республикаын челядьлысь шойччӧмсӧ, дзоньвидзалун бурмӧдӧмсӧ котыртан юкӧнын канму политика олӧмӧ пӧртӧм серти удж, на лыдын налӧн олӧмлысь да дзоньвидзалунлысь видзчысянлун могмӧдӧм;

342) лӧсьӧдӧ да нуӧдӧ Коми Республикаын челядьӧс шойччӧдан да налысь дзоньвидзалун бурмӧдан организацияяслысь реестр;

343) збыльмӧдӧ челядьлӧн олӧмлысь да дзоньвидзалунлысь видзчысянлун могмӧдан мероприятиеяс сэк, кор найӧ олӧны челядьӧс шойччӧдан да налысь дзоньвидзалун бурмӧдан организацияясын;

344) збыльмӧдӧ дінмуын канму контроль челядьӧс шойччӧдӧмсӧ, налысь дзоньвидзалун бурмӧдӧмсӧ котыртан юкӧнын Россия Федерацияса оланпастэчаслӧн корӧмъясӧ кутчысьӧм бӧрся;”;

б) содтыны татшӧм сюрӧса 361 да 362 пунктувъяс:

“361) вӧчӧ Коми Республикаын студенческӧй отрядъяслӧн уджлы канмусянь отсӧг сетан юкӧнын канму политика лӧсьӧдӧм да олӧмӧ пӧртӧм серти удж;

362) компетенция серти сетӧ канмусянь отсӧг Коми Республикаын студенческӧй отрядъяс уджлы сэтшӧм ногӧн, кутшӧмӧн урчитӧма “Коми Республикаын студенческӧй отрядъяслӧн уджлы канмусянь отсӧг сетан ӧткымын юалӧм йылысь” Коми Республикаса Оланпасӧн;”;

2) 17 пунктын:

а) 1 пунктув гижны тадзи:

“1) збыльмӧдны челядьӧс быдтан, школаӧдз велӧдан, улыс тшупӧда ӧтув, подув тшупӧда ӧтув да шӧр тшупӧда ӧтув велӧдан юкӧнын канму политика, нормативнӧй инӧда регулируйтӧм;”;

б) содтыны татшӧм сюрӧса 11 пунктув:

“11) збыльмӧдны челядьлы содтӧд тӧдӧмлун сетан, челядьлысь дзоньвидзалун бурмӧдӧмсӧ да шойччӧмсӧ котыртан юкӧнын канму политика;”;

в) 3 пунктув гижны тадзи:

“3) котыртан, инӧда да кадръяс серти удж;”;

г) 9 пунктув гижны тадзи:

“9) могмӧдны гусялуна режим, нуӧдны мобилизационнӧй дасьлун, воинскӧй учёт да гражданаӧс бронируйтӧм, кодъяс лыддьысьӧны запасын;”;

д) содтыны татшӧм сюрӧса 91 пунктув:

“91) пыртны велӧдан юкӧнын ӧнія кадся юӧртан да коммуникационнӧй технологияяс, юӧр техника боксянь видзӧм, юӧр видзчысянлун, экстремизмлы да терроризмлы паныд удж нуӧдӧм, пӧжарысь видзчысянлун, велӧдан объектъяслӧн санитарно-эпидемиологическӧй видзчысянлун, туй вылын ветлӧмлӧн видзчысянлун, гражданскӧй оборона;”;

е) 10 пунктулын “политика.” кыв вежны “политика;” кывйӧн;

ж) содтыны татшӧм сюрӧса 11 да 12 пунктувъяс:

“11) збыльмӧдны сводно-аналитическӧй удж;

12) учреждениеяслӧн, кодъяс серти учредитысьлысь могъяссӧ да уджмогъяссӧ збыльмӧдӧ Министерство, удж бӧрся ведомствосянь сьӧм овмӧс бӧрся контроль.”.

